
SEJARAH ARTIKEL ABSTRAK - Kajian ini bertujuan mengenal pasti tahap penglibatan ibu bapa dalam
Eec.e"’e_d' 24 November 2025 aktiviti membaca dalam kalangan kanak-kanak di TADIKA swasta. Kajian ini
evised: 27 Disember 2025 R o . 7
Accepted: 27 Januari 2026 berbentuk kajian tinjauan dengan pendekatan kuantitatif. Sampel kajian melibatkan
Published: 09 Februari 2026 83 orang yang terdiri daripada ibu bapa kanak-kanak yang berusia antara 5 hingga 6

tahun. Kajian ini menggunakan soal selidik sebagai instrumen kajian. Hasil kajian

g:g’ﬁb';lt‘;":ﬁéu babe dianalisis dengan menggunakan Statistical Package for Social Science (SPSS) versi
Akﬁgm membaca P 22. Kajian ini menggunakan analisis deskriptif melibatkan nilai kekerapan, min dan
Kanak-kanak peratusan. Dapatan kajian menunjukkan bahawa tahap penglibatan ibu bapa dalam
TADIKA swasta pendidikan awal kanak-kanak merangkumi aktiviti membaca, berada pada tahap

sederhana dengan nilai min >2.331 iaitu Min=2.84, Sp=.366. Justeru, dapatan ini
menunjukkan bahawa penglibatan ibu bapa dalam aktiviti membaca perlu
ditingkatkan lagi bagi menyokong perkembangan yang holistik dalam diri kanak-
kanak. Cadangan untuk kajian lanjutan adalah pelaksanaan kajian terhadap
hubungan antara penglibatan ibu bapa dalam aktiviti membaca dengan
perkembangan literasi awal kanak-kanak.

ABSTRACT - This study aims to identify the level of parental involvement in reading
activities among children enrolled in private kindergartens. The study adopts a survey
design using a quantitative approach. The sample consists of 83 respondents,
comprising parents of children aged between 5 and 6 years old. A questionnaire was
employed as the research instrument. Data were analyzed using the Statistical
Package for the Social Sciences (SPSS) version 22. Descriptive analysis was
conducted, involving frequencies, mean scores, and percentages. The findings
indicate that the level of parental involvement in early childhood education,
particularly in reading activities, is at a moderate level, with a mean score exceeding
2.331 (M = 2.84, SD = 0.366). These results suggest that parental involvement in
reading activities needs to be further enhanced to support the holistic development
of children. Therefore, future research is recommended to examine the relationship
between parental involvement in reading activities and children’s early literacy
development.

PENGENALAN

Ibu bapa merupakan ‘guru’ pertama bagi kanak-kanak. Setiap perbuatan dan tingkah laku awal kanak-
kanak adalah hasil peniruan tingkah laku ibu bapa di rumah. Menurut Rohaty dan Elis (2011), Pendidikan
Awal Kanak-Kanak mempunyai peranan penting dalam melahirkan individu yang berkualiti. Kemampuan
untuk bersaing dan mempunyai kemahiran bertahan untuk menghadapi perubahan global merupakan
faktor utama perkembangan secara holistik perlu dipupuk. Perkembangan literasi awal merupakan aspek
kritikal dalam perkembangan kanak-kanak (Penderi, Karousou & Papanastasatou, 2023). Isitan (2025)
menyatakan bahawa literasi awal terdiri daripada kesedaran fonemik, huruf, perbendahaaraan kata,
kefahaman lisan dan minat terhadap buku sebelum kanak-kanak dapat membaca atau menulis secara
konvensional. Kementerian Pendidikan Malaysia (KPM) telah memberi tumpuan terhadap perkembangan
literasi awal dengan pelaksanaan Kurikulum Standard Persekolahan (KSPK) dan Program LINUS.
Penggubalan kurikulum baru iaitu Kurikulum Persekolahan 2026 juga menekankan aspek-aspek
perkembangan kanak-kanak termasuk perkembangan literasi awal (KPM, 2025).

Penglibatan ibu bapa dalam pendidikan amatlah penting dalam membina jati diri dan motivasi
kepada kanak-kanak. Dalam mewujudkan pembangunan modal insan, penglibatan yang aktif dari
institusi keluarga amat penting. Hal ini kerana keluarga atau lebih tepat lagi, ibu bapa merupakan individu
yang paling rapat dalam diri kanak-kanak. (Silinskas, Torppa, Lerkkanen, & Nurmi, 2020). Penglibatan
ibu bapa antara faktor yang menentukan pencapaian anak-anak, meningkatkan pengetahuan, kemahiran
dan harga diri ibu bapa, dan kualiti prasekolah (Skwarchuk, 2022).

Skwarchuk et. al. (2022) menyatakan bahawa perhatian dan sikap ambil berat ibu bapa
terhadap pendidikan kanak-kanak sangat penting dalam menjamin kecemerlangan akademik kanak-
kanak. Penglibatan aktif ibu bapa untuk turut serta dalam aktiviti pembelajaran kanak-kanak dan
berusaha menyediakan suasana pembelajaran yang kondusif dan selesa adalah sangat bermakna dalam
pembangunan motivasi kanak-kanak (Anuar & Norhaidawati, 2016).

PERNYATAAN MASALAH

Menurut Sim, Mazlina Che Mustafa, Antonius dan Muliayati Timbang (2024), Kementerian Pendidikan
Malaysia telah melaksanakan Pelan Pembangunan Pendidikan Malaysia (PPPM) 2013 hingga 2025 dan
menerusi anjakan kesembilan dalam PPPM 2013 hingga 2025 telah menekankan penglibatan ibu bapa
dan komuniti dalam pendidikan secara meluas. Pada tahun 2025, Pelan Pendidikan Masa Depan
Malaysia (PPMDM) 2026-2036 telah mengantikan PPPM 2013-2025 yang berakhir pada tahun 2025
telah membawa hasrat kerajaan dalam pembangunan kanak-kanak, penumpuan dan pelaksanaan
teknologi digital dan kecerdasan buatan (Al) dalam proses pengajaran dan pembelajaran (PdP) kepada
seluruh Masyarakat (Kementerian Pendidikan Malaysia, 2025). Sekiranya ibu bapa, komuniti dan sekolah
berusaha berganding bahu dalam perkara ini, usaha ini adalah satu inisiatif dalam mewujudkan suasana
pembelajaran yang berkualiti untuk murid-murid (Kementerian Pendidikan Malaysia, 2025).

Menurut Sim, Mazlina Che Mustafa, Antonius, dan Muliati Timbang (2024), mempromosi
kesaksamaan dan keterangkuman dalam pendidikan awal kanak-kanak adalah penting dalam
persekitaran pendidikan masa kini, dan penglibatan ibu bapa adalah faktor penting dalam kejayaan ini.
Penglibatan ibu bapa adalah faktor penting dalam pembangunan kanak-kanak, terutamanya dalam
perkembangan literasi (Anggraini, 2020; Solicah, 2023). Penglibatan ibu bapa dalam aktiviti literasi
adalah penting untuk menyokong perkembangan literasi awal kanak-kanak dalam masyarakat. Terdapat
korelasi antara penglibatan ibu bapa yang lebih tinggi dalam aktiviti membaca di rumah dan tahap literasi
yang lebih baik (Gallagher et al., 2025). Hal ini menunjukkan betapa pentingnya amalan membaca di
rumah untuk perkembangan akademik secara keseluruhan.

Namun masih terdapat lagi ibu bapa yang kurang memberikan masa dan ruang untuk
melibatkan diri dalam aktiviti kanak-kanak bukan sahaja di TADIKA ataupun TASKA, di rumah juga
mereka memberikan tugas asuhan kepada ‘peranti pintar’ (Putri Afzan, 2015). Menurut Zainiah et. al.
(2017), 10 perkataan baru sehari boleh dikuasai oleh kanak-kanak yang berumur antara 2 hingga 6 tahun.
Hal ini menunjukkan mereka mampu memperoleh kosa kata antara 10,000 hingga 14,000 seawal usia 6
tahun.

Namun sekiranya tidak mempunyai rangsangan yang kuat daripada individu di sekelilingnya,
penguasaan kosa kata tersebut tidak akan tercapai. Silinskas et al. (2020) menyatakan bahawa aktiviti
literasi formal mengutamakan elemen cetakan seperti mengajar nama huruf, bunyi, atau membaca. la
dianggap mempunyai kaitan rapat dengan keupayaan literasi kanak-kanak. Selain itu, terdapat tiga
dimensi utama penglibatan ibu bapa: amalan literasi di rumah (HLP), interaksi ibu bapa-guru (PTI) dan
persekitaran literasi di rumah (HLE). Menurut Skwarchuk et al. (2022), sikap ibu bapa dan penjaga,
reaksi emosi, aktiviti pembelajaran yang dilakukan bersama anak-anak dan bahan pendidikan yang
disediakan semuanya mempunyai kesan yang ketara terhadap persekitaran pembelajaran di rumah.

Penglibatan ibu bapa dalam aktiviti seharian kanak-kanak sangat penting dalam menjamin
perkembangan yang holistik seperti yang terdapat dalam Falsafah Pendidikan Kebangsaan. Rohaty
Mohd dan Elis Johannes H.S (2011) dalam kajiannya Parental involvement in selected private preschools
in Tangerang, Indonesia, mendapati bahawa penglibatan ibu bapa dalam pendidikan awal kanak-kanak
sangat rendah. Pelbagai faktor telah dibentangkan yang mendorong masalah kurangnya keterlibatan ibu
bapa dan antaranya ialah kesibukan urusan kerja.

Objektif Kajian
1. Mengenal pasti tahap penglibatan ibu bapa dalam aktiviti membaca dalam kalangan kanak-
kanak TADIKA swasta.

Persoalan Kajian
1. Apakah tahap penglibatan ibu bapa dalam aktiviti membaca dalam kalangan kanak-kanak
TADIKA swasta?

METODOLOGI

Kajian ini berbentuk kajian tinjauan dengan pendekatan kuantitatif. Sampel kajian melibatkan 83 orang
yang terdiri daripada ibu bapa kanak-kanak yang berusia antara 5 hingga 6 tahun. Kajian ini
menggunakan soal selidik sebagai instrumen kajian. Hasil kajian dianalisis dengan menggunakan
Statistical Package for Social Science (SPSS) versi 22. Kaijian ini analisis deskriptif melibatkan nilai
kekerapan, min dan peratusan. Merujuk kepada istilah “kuantiti” membawa erti berapa banyak atau
bilangan. Penyelidikan kuantitatif dikaitkan dengan data yang numerika dan ketepatan. Kajian intervensi
dan kajian bukan intervensi adalah jenis-jenis kajian kuantitatif. Kajian eksperimen adalah reka bentuk
yang sesuai untuk kajian intervensi, dan kajian korelasi serta kajian tinjauan adalah reka bentuk yang
sesuai untuk kajian bukan (Creswell, J.W. 2005).

Dalam konteks kajian ini, pengkaiji telah menetapkan hala tuju kajian ini untuk mengenal pasti
tahap penglibatan ibu bapa dalam aktiviti membaca di rumah. Dalam mendapatkan data kajian, pengkaji
menggunakan kaedah soal selidik. Skala likert dengan menggunakan Lima Mata digunakan oleh pengkaiji
dalam kajian ini. Seramai 30 orang sampel dipilih secara rawak dalam perlaksanaan kajian rintis. Selepas
kajian rintis dijalankan, data dianalasis menggunakan perisian “Statistical Package of the Social Science
for Windows” (SPSS versi 22) untuk melihat kebolehpercayaan (reliability) instrumen dengan skor Alpha
Cronbach. Interprestasi skor Alpha-Cronbach diadaptasi daripada Hashimah Md Yusoff, Mohd Isa
Hamzah dan Shahlan Surat (2018). Interprestasi skor adalah seperti Jadual di bawah.

Jadual 1. Interpretasi Skor Alpha-Cronbach

Nilai Alpha Cronchbach (a) Tafsiran dan Justifikasi
0.9-1.0 Sangat baik dan efektif
0.7-0.8 Baik dan diterima
0.6-0.7 Boleh diterima
<0.6 Item perlu diperbaiki
<0.5 Item perlu digugurkan

Bagi konstruk soal selidik Penglibatan ibu bapa merangkumi faktor aktiviti membaca, mencatat nilai
kebolehpercayaan alpha (a) adalah pada tahap baik dan diterima iaitu a = 0.797. Semakin tinggi nilai
kebolehpercayaan ralat semakin rendah dan skor yang terhasil adalah boleh dipercayai. Oleh itu, untuk
meningkatkan nilai kebolehpercayaan item, pengkaji telah menggugurkan 3 item daripada konstruk
seperti yang ditunjukkan dalam jadual di bawah:

Jadual 2. Nilai alpha (a) apabila item digugurkan

Konstruk Item Nilai alpha («a) jika item
digugurkan
Aktiviti membaca 1 0.807

Saya membacakan buku cerita sebelum
anak-anak tidur.

3
Saya membawa anak-anak ke pusat sumber
di kawasan tempat tinggal saya 0.800

8

Saya menunjukkan tanda dan kata-kata
seperti nama restoran dan tanda jalan kepada
anak-anak (cth. McDonalds, Sogo,
Speedmart) 0.798

Nilai Alpha-Cronbach bagi nilai kebolehpercayaan konstruk penglibatan ibu bapa adalah 0.797

Sampel kajian dipilih secara rawak yang terdiri daripada ibu bapa yang mempunyai anak yang berumur
5 hingga 6 tahun yang bersekolah di TADIKA swasta.di daerah Segamat. Menurut kiraan Jadual
Penentuan Saiz Sampel, Krejcie, R.V. &Morgan, D.W. (1997), seramai 83 orang ibu dan bapa dipilih
sebagai sampel kajian.

Jadual 3. Interpretasi skor min dan tahap penglibatan ibu bapa

Skor Min Tahap Interpretasi

1.00 - 2.33 Rendah Jarang penglibatan ibu bapa dalam penilaian
kemahiran bahasa dan literasi kanak-kanak

2.331 - 3.66 Sederhana Berlaku penglibatan ibu bapa dalam penilaian
kemahiran bahasa dan literasi kanak-kanak

3.661 —5.00 Tinggi Selalu penglibatan ibu bapa dalam penilaian
kemahiran bahasa dan literasi kanak-kanak

DAPATAN KAJIAN

Maklumat demografi

Pengkaji menggunakan statistik deskriptif untuk menghuraikan ciri-ciri responden. Dalam kajian ini
terdapat dua subjek yang berbeza iaitu ibu bapa penjaga dan juga kanak-kanak yang berumur 5 hingga
6 tahun. Seramai 83 orang ibu bapa dan penjaga dipilih untuk menjadi sampel kajian ini. Keputusan
analisis data deskriptif diterangkan di bawah.

Jadual 4. Peratusan mengikut jantina (kanak-kanak)

Jantina Bilangan Peratus %
Lelaki 40 48.2
Perempuan 43 51.8
Keseluruhan 83 100.0

Jadual 4 di atas menunjukkan peratusan responden mengikut jantina. Bilangan bagi jantina lelaki ialah
40 dan peratusan sebanyak 48.2 peratus manakala bilangan bagi jantina perempuan ialah 43 dan
peratusan sebanyak 51.8 peratus. Ini menunjukkan kajian ini lebih ramai responden perempuan
berbanding responden lelaki.

Jadual 5. Peratusan mengikut hubungan

Hubungan Bilangan Peratus %
Ibu 61 73.5
Bapa 15 18.1
Penjaga 7 8.4
Keseluruhan 83 100.0

Jadual 5 di atas menunjukkan peratusan responden mengikut hubungan. Bilangan bagi ibu ialah 61
dan peratusan sebanyak 73.5 peratus manakala bilangan bagi bapa ialah 15 dan peratus sebanyak
18.1 peratus. Selain itu, penjaga 7 dan peratus sebanyak 8.4 peratus. Hal ini menunjukkan ibu adalah
lebih ramai menyertai kajian ini berbanding bapa dan penjaga.

Jadual 6. Peratusan berdasarkan umur

Umur Bilangan Peratus %
20 tahun dan ke bawah 5 6.0

21 tahun-25 tahun 15 18.1

26 tahun- 30 tahun 32 38.6

30 tahun ke atas 31 37.3
Keseluruhan 83 100.0

Jadual 6 di atas menunjukkan peratusan responden mengikut umur. Bilangan bagi ibu bapa penjaga
yang berumur 20 tahun dan ke bawah ialah 5 orang dan peratusan sebanyak 6.0 peratus manakala
bilangan bagi ibu bapa penjaga yang bermur antara 21 hingga 25 tahun ialah 15 dan peratus sebanyak

18.1 peratus. Selain itu, ibu bapa penjaga yang berumur antara 26 hingga 30 tahun adalah seramai 31
orang dan peratus sebanyak 38.6 peratus. Bagi ibu bapa penjaga yang berumur 30 tahun ke atas
adalah seramai 31 dan peratus sebnayak 37.3 peratus. Hal ini menunjukkan ibu bapa penjaga yang
berumur antara 26 hingga 30 tahun adalah lebih ramai menyertai kajian.

Jadual 7. Peratusan mengikut tahap pendidikan

Tahap Pendidikan Bilangan Peratus %
ljazah 27 32.5
Diploma/Matrikulasi/STPM 16 19.3

SPM 36 43.4

PMR 3 3.6

Darjah 6 1 1.2
Keseluruhan 83 100.00

Jadual 7 di atas menunjukkan peratusan responden mengikut tahap pendidikan. Bilangan bagi ibu
bapa penjaga yang mempunyai ijazah ialah 27 oraang dan peratus sebanyak 32.5 peratus manakala
bilangan bagi ibu bapa penjaga yang yang mempunyai diploma/matrikulasi/STPM ialah 16 dan peratus
sebanyak 19.1 peratus.

Selain itu, ibu bapa penjaga tahap SPM adalah seramai 36 orang dan peratus sebanyak 43.4
peratus. Bagi ibu bapa penjaga yang bersekolah hanya darjah 6 adalah seramai 1 dan peratus
sebnayak 1.2 peratus. Hal ini menunjukkan ibu bapa penjaga yang hanya memperoleh SPM adalah
lebih ramai menyertai kajian.

Tahap Penglibatan Ibu Bapa dalam Aktiviti Membaca

Dapatan untuk bahagian ini adalah untuk menjawab soalan apakah tahap penglibatan ibu bapa dalam
aktiviti membaca dalam kalangan kanak-kanak TADIKA swasta. Maklum balas responden dihuraikan
secara terperinci berdasarkan item-item dalam konstruk aktiviti membaca. Dapatan analisis Min dan
sisihan piawaian bagi setiap item-item seperti di bawah.

Jadual 8. Min dan Sisihan Piawaian

Item soalan Min Sisihan Tahap
Piawaian
Saya meluangkan masa bermain 3.45 .873 Sederhana

permainan yang boleh meningkatkan
perkembangan bahasa seperti puzzle, kad
imbasan, teka silang kata, sahibah dan
sebagainya.

Saya memberi pujian kepada anak-anak 4.24 .850 Tinggi
apabila anak-anak berjaya mengeja
perkataan dengan tepat.

bersambung

Saya menggunakan bahasa baku apabila 3.75 1.103 Tinggi
membacakan buku cerita kepada anak-

anak.

Saya memberi respon yang baik apabila 4.13 .761 Tinggi

anak-anak memberi soalan tentang bahan
bacaan yang digunakan.

Saya menggunakan intonasi suara yang 4.19 .956 Tinggi
jelas dan mudah difahami semasa aktiviti

membaca.

Saya memberitahu fungsi-fungsi tanda baca 3.60 1.093 Sederhana

kepada anak-anak (cth: koma (,), titik (.),
tanda soal (7))

Saya memberi peluang kepada anak-anak 4.20 972 Tinggi
untuk memilih bahan bacaan sendiri.
KESELURUHAN 2.72 477 Sederhana

Berdasarkan Jadual 4.6 di atas, terdapat hanya dua item yang mempunyai tahap ‘sederhana’. ltem
tersebut adalah ‘Saya meluangkan masa bermain permainan yang boleh meningkatkan perkembangan
bahasa seperti puzzle, kad imbasan, teka silang kata, sahibah dan sebagainya’ dengan nilai (Min=3.45)
dan item ‘Saya memberitahu fungsi-fungsi tanda baca kepada anak-anak (cth: koma (,), titik (.), tanda
soal (7))’ dengan nilai (Min=3.60).

Manakala item-item yang lain bagi konstruk aktiviti membaca mencapai tahap yang tinggi
seperti ‘Saya memberi pujian kepada anak-anak apabila anak-anak berjaya mengeja perkataan dengan
tepat’ dengan nilai (Min=4.24). ‘Saya menggunakan bahasa baku apabila membacakan buku cerita
kepada anak-anak’ dengan nilai (Min=3.75). ltem seterusnya ‘Saya memberi respon yang baik apabila
anak-anak memberi soalan tentang bahan bacaan yang digunakan’ dengan nilai (Min=4.13). ‘Saya
menggunakan intonasi suara yang jelas dan mudah difahami semasa aktiviti membaca’ dengan nilai
(Min=4.19). Iltem seterusnya yang mencapai tahap tinggi adalah ‘Saya memberi peluang kepada anak-
anak untuk memilih bahan bacaan sendiri’ dengan nilai (Min=4.20)

Secara keseluruhan item-item bagi konstruk aktiviti membaca pada tahap sederhana
(Min=2.72, Sp=.477). Skor min merujuk pada Jadual 3.

Frekuensi dan peratusan tahap aktiviti membaca

Jadual 9. Frekuensi dan peratusan

Nilai Min Frekuensi Peratus Tahap
<233 1 1.2 Rendah
2.331-3.66 21 25.3 Sederhana
> 3.661 61 73.5 Tinggi

Berdasarkan Jadual 9, secara keseluruhan hasil analisis menunjukkan konstruk aktiviti membaca
majoriti mencapai tahap yang tinggi iaitu seramai 61 orang ibu bapa dengan nilai 73.5 peratus.

Manakala seramai 21 orang ibu bapa dengan nilai 25.3 peratus berada pada tahap sederhana
dan hanya seorang orang ibu bapa dengan nilai peratus 1.2 berada pada tahap rendah. Secara
keseluruhan tahap penglibatan ibu bapa dalam aktiviti membaca adalah berada pada tahap sederhana
(Min=2.72, Sp=.477). Skor min merujuk pada Jadual 3.

PERBINCANGAN

Perbincangan untuk bahagian ini adalah untuk menjawab soalan kajian sejauhmanakah tahap
penglibatan ibu bapa dengan mengambil kira faktor aktiviti membaca, di rumah. Oleh hal yang
sedemikian, pengkaji mengambil faktor tahap min dan sisihan piawai bagi soal selidik aktiviti membaca,
komunikasi dan penjagaan di rumah.

Penglibatan ibu bapa dalam aktiviti literasi adalah penting untuk membantu perkembangan
literasi awal kanak-kanak dalam masyarakat. Kajian global dan serantau mendapati bahawa
penglibatan ibu bapa yang lebih besar dalam aktiviti membaca di rumah dikaitkan dengan tahap literasi
yang lebih baik (Gallagher et al., 2025), yang menunjukkan betapa pentingnya amalan membaca di
rumah untuk perkembangan akademik secara keseluruhan. Slinskas et al. (2020) menyatakan bahawa
aktiviti literasi formal menekankan aspek cetakan, seperti mengajar nama huruf, bunyi atau membaca.
la dipercayai mempunyai kaitan rapat dengan keupayaan literasi kanak-kanak. Tambahan pula,
terdapat tiga dimensi utama penglibatan ibu bapa: persekitaran literasi di rumah (HLE), interaksi ibu
bapa-guru (PTI), dan amalan literasi di rumah (HLP). Menurut Skwarchuk et al. (2022), banyak faktor
mempengaruhi persekitaran pembelajaran di rumah, termasuk sikap ibu bapa dan penjaga lain, reaksi
emosi, aktiviti pembelajaran yang dilakukan bersama anak-anak, dan bahan pendidikan yang
disediakan.

Penglibatan ibu bapa dalam perkembangan literasi awal kanak-kanak merupakan aspek yang
penting untuk diberi perhatian (Nofita Anggraini, 2020; Leyva et. al., 2024). Menurut Rge-Indregard,
Rowe, Rydland, dan Zambrana (2022), ibu bapa yang memberikan maklum balas yang aktif semasa
komunikasi dengan anak-anak memainkan peranan yang penting dalam meningkatkan perkembangan
literasi awal kanak-kanak. Kenyataan ini juga disokong oleh Sim et. al, (2024); Tan, Lyu, dan Peng
(2020), menyatakan, penglibatan ibu bapa dalam pendidikan merupakan salah satu faktor yang penting
dalam perkembangan literasi dan pemikiran matematik kanak-kanak. Kurangnya penglibatan ibu bapa
menjadi salah satu faktor guru-guru baharu di Amerika Syarikat berhenti kerja dalam masa lima tahun
pertama mereka bekerja (Liu & Gao, 2022).

KESIMPULAN

Secara keseluruhannya, kajian ini memberikan gambaran empirikal mengenai tahap penglibatan ibu
bapa dalam aktiviti membaca dalam kalangan kanak-kanak di tadika swasta. Dapatan kajian
menunjukkan bahawa tahap penglibatan ibu bapa berada pada tahap sederhana, sekali gus
mencerminkan bahawa penglibatan tersebut masih belum mencapai tahap optimum dalam menyokong
proses pembelajaran awal kanak-kanak. Walaupun ibu bapa menunjukkan kesedaran terhadap
kepentingan aktiviti membaca, keterlibatan yang sederhana ini berpotensi mengehadkan impak positif
terhadap perkembangan literasi dan pembelajaran awal kanak-kanak secara menyeluruh.

Sehubungan itu, kajian ini menegaskan keperluan untuk memperkukuh peranan ibu bapa
sebagai rakan strategik dalam pendidikan awal kanak-kanak, khususnya melalui pelaksanaan aktiviti
membaca yang lebih konsisten dan bermakna di persekitaran rumah. Usaha bersepadu antara pihak
tadika dan ibu bapa perlu dipertingkatkan bagi membentuk persekitaran pembelajaran yang kondusif
dan menyokong perkembangan holistik kanak-kanak. Kajian lanjutan disarankan untuk meneliti
hubungan antara tahap penglibatan ibu bapa dalam aktiviti membaca dengan perkembangan literasi
awal kanak-kanak, termasuk penggunaan reka bentuk kajian inferensi bagi memperoleh pemahaman
yang lebih mendalam dan menyeluruh.

